	
	
	



ԱՄՓՈՓԱԹԵՐԹ
[bookmark: _GoBack] «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՓԵՏՐՎԱՐԻ 9-Ի N 167-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Կրթության տեսչական մարմին
	01/05.1/855-2025
15.09.2025

	«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՓԵՏՐՎԱՐԻ 9-Ի N 167-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ

ՆԱԽԱԳԾԻ ՀԱՎԵԼՎԱԾԻ՝
1. 5-րդ կետում «Ատեստավորմանը մասնակցության համար ուսուցիչը հայտ չի ներկայացնում, հայտագրում է համարվում» բառերը փոխարինել «Ուսուցչի՝ ատեստավորմանը մասնակցության համար հայտագրում է համարվում» բառերով։
	                           







Ընդունվել է, խմբագրվել է:  

	2. 7-րդ կետում «և» բառից հետո լրացնել «առաջադրանքների նմուշներ։» բառերով։
	Նախագծում առաջարկն արդեն իսկ ներառված է:

	3. 11-րդ կետում «հաստատության» բառը փոխարինել «ատեստավորման կենտրոնի» բառերով։
	Ընդունվել է, խմբագրվել է:  

	4. 20-րդ և 28-րդ կետերում «քննասենյակ» բառերը փոխարինել «ատեստավորման սենյակ» բառերով՝ համապատասխան հոլովաձևերով։
	Ընդունվել է, խմբագրվել է:  

	5. 27-րդ կետը՝ «Թեստավորման ամբողջ ընթացքում ատեստավորման սենյակներում կարող են ներկա գտնվել միայն քննական կենտրոնի ղեկավարն ու ներկայացուցիչները:» շարադրել նոր խմբագրությամբ՝ «Թեստավորման ամբողջ ընթացքում ատեստավորման սենյակներում ներկա են գտնվում միայն ներկայացուցիչները, ներկա կարող է գտնվել նաև քննական կենտրոնի ղեկավարը:»։
	Ընդունելի չէ, քննական կենտրոնի ղեկավարը պիտի գտնվի, ոչ թե կարող է: Այս փոփոխությունը նրա համար է, որ նախարարության ներկայացուցիչներն օրինակ ներկա գտնվեն:


	6. 24-րդ կետը հանել, նրա բովանդակությունը ներառել 28-րդ կետում, քանի որ կրկնվում են։ 28-րդ կետը շարադրել նոր խմբագրությամբ՝ «Եթե ատեստավորման ընթացքում (և՛ էլեկտրոնային, և՛ թղթային եղանակով իրականացվող) մասնակիցն առանց թույլտվության դուրս է գալիս ատեստավորման սենյակից, խոսում է այլ մասնակիցների հետ, փոխում է տեղն առանց կենտրոնի ղեկավարի թույլտվության, զրուցում է, հուշում է կամ նրա մոտ հայտնաբերվում է բջջային հեռախոս կամ այլ կապի միջոց, տպագիր, մեքենագիր, ձեռագիր նյութեր կամ տեխնիկական սարքեր, թեստավորման առաջադրանքների կատարման համար աղբյուր հանդիսացող այլ միջոցներ, ապա ներկայացուցիչը պարտավոր է կենտրոնի ղեկավարի և պատասխանատու ներկայացուցչի մասնակցությամբ դադարեցնել նրա ատեստավորումը՝ այդ մասին արձանագրելով ատեստավորման սենյակի մասնակիցների խմբի ցուցակի «Նշում» սյունակում, և տեղյակ պահել մասնակցին:»;
	Ընդունվել է, խմբագրվել է:

	7. 33-րդ կետի 1-ին ենթակետում «ուսուցիչը մասնակցել է համապատասխան առարկայի գիտելիքների ստուգման քննությանը և ցուցաբերել առնվազն 60% արդյունք.» բառերը փոխարինել «համապատասխան առարկայի գիտելիքների ստուգման արդյունքում ցուցաբերել է առնվազն 60% արդյունք․» բառերով։
	Ընդունվել է:

	8. 33-րդ կետի 2-րդ, 34-րդ կետի 1-ին, 2-րդ, 3-րդ ենթակետերում փոփոխություն կատարել վերոնշյալ 7-րդ կետի տրամաբանությամբ։
	Ընդունվել է:

	9. 40-րդ կետում «ատեստավորումը կազմակերպող մարմնին՝» բառերը և կետադրական նշանը հանել։
	Ընդունվել է:

	10. 41-րդ և 46-րդ կետերում «ատեստավորումը կազմակերպած կառույց» բառերը փոխարինել «ԳԹԿ» բառերով՝ համապատասխան հոլովաձևերով։
	Ընդունվել է:

	11. 41-րդ կետը լրացնել հետևյալ նախադասությամբ՝ «Հանձնաժողովն իրավազոր է, եթե որոշման կայացմանը ներկա են առնվազն 3 անդամ։»։
	Ընդունվել է մասնակի:

	12. 43-րդ կետը՝ «Հանձնաժողովը չի քննարկում` «1․ սույն կարգի 40-րդ կետով նախատեսված ժամկետից հետո ներկայացված բողոքը.», «2․ մասնակցի կողմից պատասխանների ձևաթղթի լրացման ընթացքում թույլ տրված վրիպումների կամ սխալների վերաբերյալ դիմումները:» շարադրել նոր խմբագրությամբ՝ «Հանձնաժողովը չի քննարկում` մասնակցի կողմից պատասխանների ձևաթղթի լրացման ընթացքում թույլ տրված վրիպումների կամ սխալների վերաբերյալ դիմումները։»։ 43-րդ կետի 2-րդ ենթակետը հանվել է, քանի որ 26-րդ կետում նշված հարցին անդրադարձ կատարված է։
	Չի ընդունվել, քանի որ առաջարկը թերի է շարադրված:

	ՀՀ տարածքային կառավարման և ենթակառուցվածքների նախարարություն
	ԴԽ/15.4/31826-2025
18.09.2025

	 «Հայաստանի Հանրապետության կառավարության 2023 թվականի փետրվարի 9-ի N 167-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը  քննարկվել է ՀՀ մարզպետների աշխատակազմերի և համայնքների ղեկավարների հետ: Նախագծի վերաբերյալ առարկություններ չկան:

	Ընդունվել է:

	Երևանի քաղաքապետարան
	01/121734-25
12.09.2025

	1. «Հայաստանի Հանրապետության կառավարության 2023 թվականի փետրվարի 9-ի N 167-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 1) մասով՝
Նախագիծ 1-ի հավելվածում տարբերակել «ատեստավորում» հասկացությունը՝ «ատեստավորման քննություն», «թեստավորում», «գիտելիքների ստուգում» և նմանատիպ այլ ձևակերպումներից՝ սահմանելով միայն մեկ միանման և ամբողջ նախագծում համահունչ կիրառվող ձևակերպում, օրինակ՝ «ատեստավորման քննություն»։

	Առաջարկը չի ընդունվում այն հիմնավորմամբ, որ ատեստավորման գործընթացի բոլոր փուլերը (կարիքի գնահատում, գիտելիքների ստուգում, թեստավորում) ունեն իրենց առանձնահատուկ նշանակությունը, և դրանց համանմանեցումը կխախտի ոլորտի պրակտիկ համամասնությունը։
   Ատեստավորման գործընթացը ներառում է մի շարք փուլեր՝ մասնագիտական գիտելիքների ստուգում, թեստավորում, ընթացակարգերի գնահատում և այլն։ Յուրաքանչյուր փուլ ունի իր առանձնահատուկ նշանակությունը և նպատակակետը, ուստի դրանց համանմանեցումը մեկ ընդհանուր տերմինի ներքո կարող է խախտել գործընթացի ամբողջականությունը։ Միակ ձեւակերպման պարտադրումը կարող է սահմանափակել նախագծի իրավական կիրառելիությունը և իրականության մեջ իրագործելիությունը, քանի որ որոշ գործողություններ պահանջում են տարբերակված փաստարկված ձևակերպումներ։

	Նախագիծ 1-ի հավելվածում սահմանել ատեստավորման քննության տևողությունը, ինչպես նաև սահմանել ատեստավորման քննության տարամակարդակ լինելու սկզբունքը՝ հիմնված մասնագիտական զարգացման կարիքի գնահատման արդյունքների վրա։

	Նախագծի 7-րդ կետով սահմանված է, որ ««Գնահատման և թեստավորման կենտրոն» ՊՈԱԿ-ը (այսուհետ՝ ԳԹԿ) յուրաքանչյուր ատեստավորումից առնվազն քսան աշխատանքային օր առաջ հրապարակում է մեթոդական ուղեցույց, որում ներկայացվում են թեստերի կառուցվածքը, առաջադրանքներում ընդգրկվող նյութը, թեստի հարցերի քանակը, թեստավորման տևողությունը, թղթային եղանակով իրականացման դեպքում՝ ձևաթղթի լրացման կարգը և առաջադրանքների նմուշներ։»:
Ատեստավորման քննության տարամակարդակ լինելու սկզբունքը ենթադրում է, թե ինչ մակարդակի քննություն պետք է անցնի ուսուցիչը՝ կախված նրա մասնագիտական զարգացման կարիքներից։   Ուսուցիչների մասնագիտական զարգացման կարիքների գնահատումն իրականացվում է ատեստավորման շրջափուլի սկզբին:
Ատեստավորման քննության տարամակարդակն ամրագրվում է էլեկտրոնային համակարգում, և ուսուցիչը նախապես տեղեկացվում է իր քննության մակարդակի մասին: Այս մեթոդն ապահովում է, որ քննությունը համահունչ լինի ուսուցչի իրական կարիքներին և նպաստի մասնագիտական զարգացման առավել նպատակային աջակցության:

	Նախագիծ 1-ի հավելվածում հստակեցնել «ատեստավորումը կազմակերպող մարմին», «ատեստավորումը կազմակերպող կառույց» և «ատեստավորման կենտրոն» հասկացությունները։ Եթե «մարմին» և «կառույց» ձևակերպումներն ունեն նույն բովանդակային իմաստը, առաջարկում ենք Նախագիծ 1-ի հավելվածի
 7-րդ կետը շարադրել խմբագրությամբ՝ 
«7. Ատեստավորումը կազմակերպող մարմինը՝ «Գնահատման և թեստավորման կենտրոն» ՊՈԱԿ-ը (այսուհետ՝ ԳԹԿ) (...)»։

	Ընդունվել է մասնակի, նախագծից հանվել են «ատեստավորումը կազմակերպող մարմին», «ատեստավորումը կազմակերպող կառույց» հասկացությունները:
Նախագծի 8-րդ կետով սահմանված է, որ «Ատեստավորման ենթակա մասնակիցների ցանկերի հիման վրա ԳԹԿ-ն ատեստավորումը կազմակերպելու նպատակով ընտրում է ատեստավորման կենտրոններ»: Դա նույն ատեստավորման կենտրոնն է, որտեղ նաև անցկացվում է ուսուցիչների կամավոր ատեստավորումը: Հետևաբար, առաջարկն այս մասով ընդունելի չէ:

	ՀՀ աշխատանքի և սոցիալական հարցերի նախարարություն
	ԱԹ/ԳԽ-2/26340-2025
18.09.2025

	1. «Հայաստանի Հանրապետության կառավարության 2023 թվականի փետրվարի 9-ի N 167-Ն որոշման մեջ փոփոխություն կատարելու մասին» ՀՀ կառավարության որոշման նախագծի 1-ին կետի 4-րդ ենթակետի համաձայն՝ ՀՀ կառավարության 2023 թվականի փետրվարի 9-ի N 167-Ն որոշման՝ նոր խմբագրությամբ շարադրվող N 1 հավելվածի 40-րդ կետում սահմանվում է, որ էլեկտրոնային թեստավորման դեպքում՝ արդյունքի մասին ամփոփաթերթն ստանալուց հետո, իսկ թղթային եղանակով ատեստավորման դեպքում՝ ԳԹԿ-ի կայքէջում արդյունքները հրապարակելուց հետո ատեստավորման արդյունքի հետ անհամաձայնության դեպքում թեստի մասնակիցը 24 ժամվա ընթացքում կարող է ատեստավորման արդյունքների բողոքարկման դիմումն էլեկտրոնային եղանակով ուղարկել ատեստավորումը կազմակերպող մարմնին՝ ԳԹԿ-ին:
Բողոքարկման դիմումը վերոնշյալ կետի համաձայն «24 ժամվա ընթացքում» ներկայացնելու կարգավորումը կարող է խնդրահարույց լինել այն դեպքերում, երբ ատեստավորումը նախորդել է ոչ աշխատանքային օրվան։ Տվյալ դեպքում ատեստավորման մասնակցի՝ բողոքարկման դիմում ներկայացնելու ժամերն ինքնըստինքյան նվազում են, և սահմանափակվում է մասնակցի՝ արդյունքների բողոքարկման իրավունքը։
Ուստի, վերոնշյալը հաշվի առնելով 40-րդ կետը ենթակա է լրամշակման։

	Առաջարկը չի ընդունվել այն հիմքով, որ նախագծի 40-րդ կետում հստակ ամրագրված է. «24 ժամվա ընթացքում կարող է ատեստավորման արդյունքների բողոքարկման դիմումն էլեկտրոնային եղանակով ուղարկել ատեստավորումը կազմակերպող մարմնին՝ ԳԹԿ-ին»։ Դիմումի ուղարկման գործընթացը տեխնիկապես ապահովված է օնլայն ձևաչափով և կարող է իրականացվել շուրջօրյա (24/7) ռեժիմով՝ անկախ այն հանգամանքից, թե ատեստավորումը նախորդել է աշխատանքային, ոչ աշխատանքային կամ տոն օրերի։

	ՀՀ ֆինանսների նախարարություն
	01/11-1/21228-2025
25.09.2025

	Ի պատասխան Ձեր սույն թվականի սեպտեմբերի 3–ի N 02/09.1/28465-2025 գրության՝ Ֆինանսների նախարարությունն ուսումնասիրել է «Հայաստանի Հանրապետության կառավարության 2023 թվականի փետրվարի 9-ի N 167-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը և հայտնում է, որ դիտողություններ և առաջարկություններ չունի:

	Ընդունվել է:

	ՀՀ արդարադատության նախարարություն
	/27.0.01/51106-2025
14.11.2025

	Հաշվի առնելով «Նորմատիվ իրավական ակտերի մասին» օրենքի 23-րդ հոդվածի 2-րդ մասի դրույթները, որոնց համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը: 
Դիտարկումը վերաբերում է նաև «Հայաստանի Հանրապետության կառավարության 2023 թվականի փետրվարի 9-ի N 167-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծին։

	 «Հայաստանի Հանրապետության կառավարության 2023 թվականի փետրվարի 9-ի N 167-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման մասով գործող ընթացակարգով վերապատրաստված ուսուցիչների ատեստավորումը նախատեսվում է անցկացնել 2027 թվականի առաջին եռամսյակում, ընդ որում՝ առաջարկվող փոփոխությունները վերաբերում են բացառապես ատեստավորման գործընթացի ձևաչափին՝ պահպանելով նույն բովանդակությունը, որով ուսուցիչներն անցել են վերապատրաստման գործընթացը:


	«Հայաստանի Հանրապետության կառավարության 2023 թվականի փետրվարի 9-ի N 167-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 2) հավելվածի 7-րդ կետում առաջարկում ենք նշել, թե ԳԹԿ-ն ո՞րտեղ է հրապարակում մեթոդական ուղեցույցը և ու՞մ կողմից է մշակվում ուղեցույցը։

	ՀՀ-ում անցկացվող դպրոցական, բուհական և մանկավարժմերի մասնագիտական զարգացման բոլոր քննություններն անցկացվում են «Գնահատման և թեստավորման կենտրոն»-ի կողմից տրամադրված մեթոդական ուղեցույցներին համապատասխան, որոնք մշակվում են համապատասխան մասնագետների կողմից:

	14. Նախագիծ 2-ի հավելվածի 6-րդ կետի 1-ին ենթակետով նախատեսվում է, որ Ուսուցչի ատեստավորմանը կարող է մասնակցել նաև սույն կարգի 36-րդ կետի 2-րդ ենթակետով սահմանված անձը՝ ԴԿՏՀ-ի մանկավարժի մասնագիտական զարգացման ենթահամակարգում էլեկտրոնային թեստավորումից առնվազն երկու ամիս առաջ համապատասխան նշում կատարելու դեպքում:
Նախագիծ 2-ի հավելվածի 36-րդ կետի 2-րդ ենթակետի համաձայն՝ Ուսուցիչը համարվում է ատեստավորման արդյունքում զբաղեցրած պաշտոնին չհամապատասխանող (․․․) Հայաստանի Հանրապետության կառավարության 2022 թվականի ապրիլի 28-ի N 596-Ն որոշմամբ սահմանված կարգով ատեստավորված լինելու, սակայն ձեռնահասության մակարդակում երկու անգամ չատեստավորվելու կամ ատեստավորմանը չմասնակցելու դեպքում:  
«Հանրակրթության մասին» օրենքի 26-րդ հոդվածի 7-րդ մասի համաձայն՝ Հայաստանի Հանրապետության կառավարության սահմանած կարգով հերթական ատեստավորման արդյունքով զբաղեցրած պաշտոնին չհամապատասխանող ուսուցչի հետ կնքված աշխատանքային պայմանագիրը լուծվում է Հայաստանի Հանրապետության աշխատանքային օրենսգրքի 113-րդ հոդվածի 1-ին մասի 3-րդ կետի հիմքով:
Վերը նշվածից բխում է, որ ատեստավորման արդյունքում զբաղեցրած պաշտոնին չհամապատասխանելու իրավական հետևանքը ուսուցչի հետ կնքված աշխատանքային պայմանագրի լուծումն է։ Հետևաբար, նշված Նախագիծ 2-ի հավելվածի 36-րդ կետի 2-րդ ենթակետով սահմանված հիմքի առկայության դեպքում գործելու է «Հանրակրթության մասին» օրենքի 26-րդ հոդվածի 7-րդ մասի դրույթը։ 
Ելնելով վերոգրյալից՝ Նախագիծ 2-ի հավելվածի 36-րդ կետի 2-րդ ենթակետով սահմանված հիմքի առկայության դեպքում խնդրահարույց է ուսուցչի ատեստավորմանը մասնակցելու վերաբերյալ Նախագիծ 2-ի հավելվածի 6-րդ կետի 1-ին ենթակետով նախատեսվող դրույթը՝ նկատի ունենալով, որ թեպետ «Հանրակրթության մասին» օրենքի 26-րդ հոդվածի 8-րդ մասի համաձայն զբաղեցրած պաշտոնին չհամապատասխանելու դեպքում անձը չի զրկվում մանկավարժական գործունեությամբ զբաղվելու իրավունքից, սակայն նույն հոդվածի 15-րդ մասի համաձայն՝ աշխատանքային պայմանագիրը լուծվելու դեպքում անձը չի զրկվում մանկավարժական գործունեությամբ զբաղվելու իրավունքից և ուսուցչի թափուր տեղի համար անցկացվող մրցույթին օրենսդրությամբ սահմանված դրական արդյունքի դեպքում կարող է դիմել կամավոր ատեստավորման։ Այսինքն, զբաղեցրած պաշտոնին չհամապատասխանելու հիմքով աշխատանքային պայմանագիրը լուծվելու դեպքում անձը նախ պետք է ուսուցչի թափուր տեղի համար անցկացվող մրցույթին մասնակցի և ապահովի դրական արդյունք, որից հետո կարող է դիմել կամավոր ատեստավորման։
Միաժամանակ, հարկ է նշել նաև, որ «Հանրակրթության մասին» օրենքի 3-րդ հոդվածի 1-ին մասի 14-րդ կետի համաձայն՝ ուսուցչի ատեստավորումը ուսուցչի գիտելիքների, աշխատանքային կարողությունների, հմտությունների՝ զբաղեցրած պաշտոնին համապատասխանության որոշման գործընթաց, որը համարժեք է գործատուի կողմից աշխատողի մասնագիտական ունակությունների համապատասխանության գնահատմանը, և դրա նկատմամբ կիրառելի են Հայաստանի Հանրապետության աշխատանքային օրենսգրքի՝ աշխատողի զբաղեցրած պաշտոնին կամ կատարած աշխատանքին չհամապատասխանելու դեպքում աշխատանքային պայմանագրի լուծման կարգավորումները։ Նշված դրույթից պարզ է դառնում, որ ատեստավորմանը մասնակցելու գործընթացը նախատեսված է ուսուցիչների համար, մինչդեռ, զբաղեցրած պաշտոնին չհամապատասխանելու հիմքով աշխատանքային պայմանագիրը լուծվելու դեպքում անձը տվյալ պահին ուսուցիչ չի հանդիսանում, հետևաբար չի կարող մասնակցել ատեստավորման գործընթացի։
Հիմք ընդունելով վերոշարադրյալը՝ Նախագիծ 2-ի հավելվածի 6-րդ կետի 1-ին ենթակետով նախատեսվող դրույթն անհրաժեշտ է վերանայել՝ հաշվի առնելով «Նորմատիվ իրավական ակտերի մասին» օրենքի 9-րդ հոդվածի 2-րդ մասի կարգավորումը, որի համաձայն՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:
	Օրենքի հետ հակասությունը շտկված է:

	15. Նախագիծ 2-ի հավելվածի 12-րդ կետում հղում է կատարվում կարգի 3-րդ գլխով նախատեսված արձանագրություններին։ Առաջարկում ենք հղումը հստակեցնել՝ նշելով 3-րդ գլխի համապատասխան կետը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 4-րդ մասի դրույթը, համաձայն որի՝ հղումները կատարվում են հստակ և ուղղակի:
	Ընդունվել է, խմբագրվել է:

	16. Նախագիծ 2-ի հավելվածի 18-րդ կետի վերջին նախադասության համաձայն՝ Ըստ անհրաժեշտության՝ մասնակցին կարող է տրամադրվել առավելագույնը 30 րոպե լրացուցիչ ժամանակ:
Այս առումով անհրաժեշտ ենք համարում նշել, որ «ըստ անհրաժեշտության» ձևակերպումը խիստ հայեցողական է և անորոշ, ուստի, նկատի ունենալով, որ աշխատանքի կատարման համար հատկացվում է ֆիքսված ժամանակ, իրավական որոշակիության սկզբունքի ապահովման նպատակով անհրաժեշտ է նշել՝ կոնկրետ ո՞ր դեպքերում և ի՞նչ ընթացակարգով է մասնակցին տրամադրվում լրացուցիչ ժամանակ։
	Չի ընդունվել: Ատեստավորման համար նախատեսված ժամանակի ավելացումն իրականացվում է ԳԹԿ տնօրենի որոշմամբ՝ հիմք ընդունելով բոլոր քննական կենտրոններում ուսուցիչների կողմից քննությունն ավարտելու համամասնությունը:

Առանձնահատկություն ունեցող մարդկանց համար կարող է սահմանվել տարբեր, ավելի երկար ժամանակ:
 

	17. Նախագիծ 2-ի հավելվածի 40-րդ կետի համաձայն՝ Էլեկտրոնային թեստավորման դեպքում՝ արդյունքի մասին ամփոփաթերթն ստանալուց հետո, իսկ թղթային եղանակով ատեստավորման դեպքում՝ ԳԹԿ-ի կայքէջում արդյունքների հրապարակումից հետո, մասնակիցը կարող է ատեստավորման արդյունքի հետ անհամաձայնության դեպքում առաջիկա աշխատանքային օրը՝ մինչև ժամը 19:00-ն էլեկտրոնային եղանակով ԳԹԿ-ին ուղարկել ատեստավորման արդյունքների բողոքարկման դիմումը:
Նշված դրույթում անհրաժեշտ է հստակեցնել՝ արդյունքի մասին ամփոփաթերթը ու՞մ կողմից է կազմվում կամ արդյո՞ք «ամփոփաթերթ» ձևակերպմամբ նկատի է առնվում 32-րդ կետում նշված արձանագրությունները։ Միաժամանակ, «առաջիկա» բառն առաջարկում ենք փոխարինել «ստանալուն հաջորդող» բառերով։
	Արդյունքի մասին ամփոփաթերթը ձևավորվում է ինքնաշխատ եղանակով, քննական թեստում «ավարտել» կոճակը սեղմելուց հետո: Ամփոփաթերթը պարունակում է թեստի առաջադրանքները, ատեստավորման մասնակցի՝ յուրաքանչյուր առաջադրանքի վերաբերյալ պատասխանները և ճիշտ պատասխանին դրանց համապատասխանության արձանագրումը, վաստակած միավորների քանակը և տոկոսը:

«Ստանալուն հաջորդող» - ընդունվել է, խմբագրվել է: 

	18. Նախագիծ 2-ի հավելվածի 42-րդ կետում առաջարկում ենք նախատեսել նաև, թե քվեարկության հավասար ձայների դեպքում որոշումն ինչպե՞ս է ընդունվում։
	Հաշվի առնելով, որ բողոքարկման գործընթացում նախատեսվում է առաջադրանքների վերաբերյալ փաստարկված հիմնավորումների ներկայացում, հետևաբար՝ հանձնաժողովի անդամների միջև անհամաձայնության կամ հավասարազոր փաստարկների առկայության դեպքում որոշումը կայացվում է հօգուտ ատեստավորվողի՝ ուսուցչի, բավարարելով բողոքարկմամբ բարձրացված պահանջը:

	19. Նախագիծ 2-ի հավելվածի 44-րդ կետում առաջարկում ենք հստակեցնել՝ «բողոքարկման ավարտից հետո (․․․)» ձևակերպմամբ նկատի է առնվում բողոքի քննարկման արդյունքում որոշման ընդունման օրը, թե՞ այլ  ժամկետ՝ հաշվի առնելով «Նորմատիվ իրավական ակտերի մասին» օրենքի 21-րդ հոդվածի 6-րդ մասի կարգավորումը, որի համաձայն՝ նորմատիվ իրավական ակտում ժամկետ սահմանելիս անհրաժեշտ է հստակ նշել ժամկետի սկիզբն ու ավարտը: 
	Ընդունվել է, խմբագրվել է: Նկատի է առնվում բողոքարկման հանձնաժողովի կայացրած որոշումից հետո՝ երկօրյա ժամկետը:

	20. Նախագիծ 2-ի հավելվածի 45-րդ կետով նախատեսվում է՝ էլեկտրոնային եղանակով իրականացված թեստավորման դեպքում ԳԹԿ-Ն բողոքարկման արդյունքները մեկ աշխատանքային օրվա ընթացքում գրավոր ներկայացնում է «Կրթական տեխնոլոգիաների ազգային կենտրոն» ՊՈԱԿ-ին՝ համապատասխան փոփոխություն կատարելու նպատակով: Նշված կարգավորման մեջ առաջարկում ենք նշել, որ բողոքարկման արդյունքները փոփոխության ենթակա լինելու դեպքում են ներկայացվում «Կրթական տեխնոլոգիաների ազգային կենտրոն» ՊՈԱԿ-ին։
	Ընդունվել է, խմբագրվել է:

	ՀՀ վարչապետի աշխատակազմ
	

	Սոցիալական հարցերի վարչություն
	02/11/15665-2026
11.05.2026

	1. 1. Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2023 թվականի փետրվարի 9-ի «Հանրակրթական ուսումնական հաստատության ուսուցչի հերթական ատեստավորման կարգը հաստատելու և տարածքային հանձնաժողովների ստեղծման և գործունեության կարգը սահմանելու մասին» N 167-Ն որոշման (այսուհետ՝ որոշում) վերնագրից հանել «և տարածքային հանձնաժողովների ստեղծման և գործունեության կարգը սահմանելու» բառերը, և 1-ին կետի 2-րդ ենթակետով՝ որոշման 2-րդ կետն ուժը կորցրած ճանաչել, մինչդեռ «Հանրակրթության մասին» օրենքի 29-րդ հոդվածի 1-ին մասի 13-րդ կետի համաձայն Հայաստանի Հանրապետության կառավարությունը սահմանում է ուսուցիչների ատեստավորման տարածքային հանձնաժողովների ստեղծման և գործունեության կարգը։ Հաշվի առնելով վերոգրյալը՝ նախագծով առաջարկվող փոփոխություններին առաջարկում ենք անդրադառնալ «Հանրակրթության մասին» օրենքում համապատասխան փոփոխություն կատարելու և գործող որոշմամբ սահմանված կարգի իրավական հիմքը փոփոխելու (ուժը կորցրած ճանաչելու) պարագայում։

	2. Ներկայում ուսուցիչների ատեստավորման գործընթացն իրականացվում է գործող իրավակարգավորումների շրջանակում, այդ թվում՝ «Հանրակրթության մասին» օրենքի 29-րդ հոդվածի 1-ին մասի 13-րդ կետի հիման վրա, որով Հայաստանի Հանրապետության կառավարությանը վերապահված է ուսուցիչների ատեստավորման տարածքային հանձնաժողովների ստեղծման և գործունեության կարգի սահմանումը։ Հետևաբար, մինչև Հայաստանի Հանրապետության կառավարության 2023 թվականի փետրվարի 9-ի N 167-Ն որոշման՝ սույն նախագծով առաջարկվող փոփոխությունների ուժի մեջ մտնելը և համապատասխան գործընթացների ամբողջական ներդրումը, անհրաժեշտ էր պահպանել գործող օրենքից բխող կարգավորումները։
3. Միաժամանակ, սույն նախագծի ընդունումից և դրա հիման վրա ատեստավորման նոր գործընթացների լիարժեք գործարկումից հետո նախատեսվում է նաև նախաձեռնել «Հանրակրթության մասին» օրենքում համապատասխան փոփոխություններ՝ տարածքային հանձնաժողովներին վերաբերող կարգավորումները վերանայելու նպատակով։


	4. 2. Նախագծի 1-ին կետի 4-րդ ենթակետի համաձայն նոր խմբագրությամբ շարադրվող որոշման 1-ին հավելվածի՝
1)  1 3-րդ կետի համաձայն ուսումնական հաստատության ուսուցչի ատեստավորման ամբողջական շրջափուլը սահմանվում է Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշմամբ՝ հիմք ընդունելով ուսուցչի մասնագիտական զարգացման կարիքների գնահատման և նախորդ ատեստավորման քննության արդյունքները: Այդ կապակցությամբ առաջարկում ենք հստակեցնել, թե կոնկրետ ի՞նչ է ի նկատի առնվում «ամբողջական շրջափուլը»  արտահայտության տակ՝ հաշվի առնելով, որ ՀՀ կառավարության 2012 թվականի դեկտեմբերի 27-ի N 1667-Ն որոշման հավելվածի 1-ին կետի համաձայն հանրակրթական հիմնական ծրագրեր իրականացնող ուսումնական հաստատության՝ հերթական ատեստավորման ենթակա ուսուցիչների վերապատրաստման կարգով կարգավորվում են Հայաստանի Հանրապետությունում հանրակրթական հիմնական ծրագրեր իրականացնող ուսումնական հաստատության՝ անկախ կազմակերպական-իրավական ձևից և ենթակայությունից, հերթական ատեստավորման ենթակա ուսուցիչների վերապատրաստման հետ կապված իրավահարաբերությունները։ Անհրաժեշտ է նաև ի նկատի ունենալ, որ ՀՀ կառավարության 2012 թվականի դեկտեմբերի 27-ի N 1667-Ն որոշմամբ «շրջափուլ» հասկացությունը ևս հստակեցված (բացահայտված) չէ։ Դիտարկումը վերաբերում է նաև 5-րդ, 32-33-րդ, 37-38-րդ կետերին.

	2) Նախագծում կիրառված «ատեստավորման ամբողջական շրջափուլ» ձևակերպումը փոխկապակցված է Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշմամբ սահմանվող վերապատրաստման և մասնագիտական զարգացման գործընթացների հետ։
3) Միաժամանակ, ներկայում սահմանված կարգով նիստի քննարկման համար Հայաստանի Հանրապետության վարչապետի աշխատակազմ է ներկայացվել Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություններ նախատեսող նախագիծ, որով առաջարկվում է հստակեցնել նաև «ատեստավորման շրջափուլ» հասկացությունը՝ սահմանելով, որ՝ «Ատեստավորման շրջափուլը ուսուցչի մասնագիտական զարգացման կարիքի գնահատման արդյունքում տվյալ ուսուցչի համար նախատեսվող վերապատրաստման ժամանակահատվածն է: Շրջափուլի ավարտին ուսուցիչը ենթակա է ատեստավորման: Ուսուցչի մասնագիտական զարգացման շրջափուլերի տևողությունը՝
4) 1) 1 տարի է՝ վերապատրաստման տարրական՝ առարկայի գիտելիքի իմացության մակարդակի համար.
5) 2) 3 տարի է՝ վերապատրաստման ձեռնահասության մակարդակի համար իրականացվող դասընթացների համար.
6) 3) 5 տարի է՝ վերապատրաստման տիրապետման և փորձագետի մակարդակի համար իրականացվող դասընթացների համար:»:
7) Հետևաբար, նախագծի 3-րդ, ինչպես նաև դրա հետ փոխկապակցված 5-րդ, 32-33-րդ, 37-38-րդ կետերում կիրառված ձևակերպումները պայմանավորված են վերոնշյալ կարգավորումների միասնական տրամաբանությամբ և ենթակա են դիտարկման փոխկապակցված իրավական ակտերի համատեքստում։

	8) 2 4-րդ կետի համաձայն ուսումնական հաստատության ուսուցչի ատեստավորումն իրականացվում է Հայաստանի Հանրապետության կրթության, գիտության, մշակույթի և սպորտի նախարարի հրամանով՝ համապատասխան ստուգման արդյունքների հիման վրա։ Լրացուցիչ պարզաբանման կարիք ունի «համապատասխան ստուգման» նշվածը, մասնավորապես՝ ի՞նչ  ստուգման մասին է խոսքը.

	Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություններ նախատեսող նախագծով «համապատասխան ստուգումը» կապվում է վերապատրաստման/կարիքի գնահատման և հայտորոշման ամբողջ մեխանիզմի հետ, որն արդեն մանրամասն նկարագրված է նույն կարգում։ Սույն նախագծում «համապատասխան ստուգում» ձևակերպումը կիրառվել է որպես ընդհանրական հղում ուսուցչի ատեստավորման գործընթացի շրջանակում իրականացվող՝ սույն կարգով և հարակից ենթաօրենսդրական իրավական ակտերով նախատեսված գնահատման և ստուգման ամբողջական մեխանիզմներին, այդ թվում՝ մասնագիտական զարգացման կարիքի գնահատմանը, հայտորոշիչ գնահատման արդյունքների ստուգմանը, վերապատրաստման արդյունքների վերլուծությանը և կենտրոնացված ատեստավորման (թեստավորման) արդյունքներին։

	9) 3 6-րդ կետի 1-ին ենթակետի համաձայն ուսուցչի ատեստավորմանը կարող է մասնակցել նաև սույն կարգի 36-րդ կետի 2-րդ ենթակետով սահմանված անձը՝ ԴԿՏՀ-ի մանկավարժի մասնագիտական զարգացման ենթահամակարգում էլեկտրոնային թեստավորումից առնվազն երկու ամիս առաջ համապատասխան նշում կատարելու դեպքում, մինչդեռ  նախագծի 1-ին կետի 4-րդ ենթակետի համաձայն նոր խմբագրությամբ շարադրվող որոշման 1-ին հավելվածի 36-րդ կետը բաժանված չէ ենթակետերի.

	                                    Ընդունվել է, խմբագրվել է հղումը:

	4 10-րդ կետի համաձայն ատեստավորման սենյակում յուրաքանչյուր խմբի աշխատանքները համակարգում է՝ առաջին խմբի համար՝ երկու ներկայացուցիչ, յուրաքանչյուր հաջորդ խմբի համար՝ մեկական ներկայացուցիչ: Կարգավորումը լրացուցիչ պարզաբանման կարիք ունի, քանի որ անհասկանալի է, թե ինչու՞ է տարբերություն նախատեսվում առաջին և հաջորդող խմբերի պարագայում.

	Կարգավորումը նախատեսված է բոլոր տեսակի քննությունների համար. եթե քննական կենտրոնում ձևավորված է 1 խումբ, ապա պետք է լինի առնվազն երկու ներկայացուցիչ: Յուրաքանչյուր հաջորդ խմբի դեպքում նույն քննական կենտրոնում լինում է 3 և ավելի ներկայացուցիչ: 

	5 11-րդ կետի համաձայն կենտրոնում հերթապահների ցուցակը կազմում և նրանց ներկայությունն ապահովում է տվյալ ատեստավորման քննական կենտրոնի ղեկավարը, մինչդեռ անհասկանալի, թե ինչ գործառույթ են իրականացնելու հերթապահները, բացի 24-րդ կետով նախատեսված թեստավորման ընթացքում ատեստավորման սենյակից մասնակցի դուրս գալու ժամանակ ուղեկցության.

	11-րդ կետով նախատեսված հերթապահների ներգրավումը պայմանավորված է ատեստավորման քննական կենտրոնում գործընթացի անխափան կազմակերպման և ընդհանուր կարգապահական վերահսկողության ապահովման անհրաժեշտությամբ։ Նրանց գործառույթները չեն սահմանափակվում միայն մասնակիցների ուղեկցությամբ, այլ ներառում են նաև քննական միջավայրի կազմակերպչական աջակցություն, մուտքի և ելքի հսկողություն, տեխնիկական բնույթի հարցերի օպերատիվ կարգավորում, ինչպես նաև ընթացակարգային պահանջների պահպանման ապահովմանը նպաստող օժանդակ գործառույթներ։
Միաժամանակ, հաշվի առնելով, որ թեստավորման գործընթացը ենթադրում է միաժամանակյա մեծ թվով մասնակիցների ներգրավում և տարբեր սենյակներում աշխատանքների կազմակերպում, հերթապահների ինստիտուտը դիտարկվում է որպես ընդհանուր կառավարման և ռիսկերի նվազեցման մեխանիզմ։
Ուստի, դրանց գործառույթների առանձին և սպառիչ թվարկումը նպատակահարմար չի համարվել՝ ելնելով գործընթացի ճկունության ապահովման անհրաժեշտությունից։


	6 12-րդ կետի համաձայն ներկայացուցիչներին ըստ խմբերի բաշխում է քննական կենտրոնի ղեկավարը՝ ատեստավորման յուրաքանչյուր սենյակում նշանակելով պատասխանատու ներկայացուցիչ, որը կազմում է սույն կարգի 30-րդ կետով նախատեսված արձանագրությունները, մինչդեռ 30-րդ կետում արձանագրությունների վերաբերյալ կարգավորում նախատեսված չէ։ Նմանօրինակ անհամապատասխանություն է առկա նաև 40-րդ կետի 1-ին ենթակետում.


	                                    Ընդունվել է, խմբագրվել է հղումը:


                  42-րդ կետի 1-ին ենթակետւմ հղումը փոխվել է:

	7 14-րդ կետի 1-ին ենթակետի համաձայն ատեստավորման սենյակ մուտք գործելուց առաջ քննություն հանձնողի մոտ ստուգվում է բջջային հեռախոսի կամ այլ սարքերի առկայությունը։ Ստուգման ընթացքում կարող են օգտագործվել հատուկ միջոցներ։ Հեռախոս կամ այլ սարքեր հայտնաբերելու դեպքում դրանք հանձնվում են ատեստավորման կենտրոնի պատասխանատուին, որից հետո մասնակիցը մուտք է գործում ատեստավորման սենյակ՝ իր հետ տանելով միայն անձը հաստատող փաստաթուղթ: Այդ կապակցությամբ անհրաժեշտ է ի նկատի ունենալ, որ նախագծում հիմնականում կիրառվում է «ատեստավորման մասնակից» հասկացությունը, իսկ վերոհիշյալ դեպքում՝ «քննություն հանձնող»։ Անհրաժեշտ է ապահովել նախագծում հասկացությունների կիրառման միասնականությունը։ Բացի այդ, անհասկանալի է, թե ու՞մ կողմից է իրականացվելու բջջային հեռախոսի և այլ սարքերի առկայության ստուգումը և ի՞նչ հատուկ միջոցների կիրառմամբ.

	Նախագծում կիրառված «քննություն հանձնող» ձևակերպումը տվյալ դրույթում օգտագործվել է միայն տեխնիկական իմաստով՝ ատեստավորման սենյակ մուտք գործող մասնակցի տվյալ գործողության պահը նկարագրելու համար, և այն չի փոխում նախագծի ընդհանուր համակարգային մոտեցումը, որտեղ որպես միասնական եզրույթ կիրառվում է «ատեստավորման մասնակից» հասկացությունը։ Այդ առումով նշված ձևակերպումը դիտարկվում է համարժեք և չի առաջացնում իրավական անհամապատասխանություն։
Ինչ վերաբերում է բջջային հեռախոսի և այլ սարքերի առկայության ստուգմանը, ապա այն իրականացվում է քննական կենտրոնի պատասխանատուի կողմից՝ կենտրոնում սահմանված կազմակերպչական ընթացակարգերի շրջանակում նշանակված պատասխանատու անձանց ներգրավմամբ։
«Հատուկ միջոցներ» արտահայտությունը կիրառվել է որպես տեխնիկական միջոցների ընդհանուր անվանում՝ նախատեսելով մետաղորսիչ սարքեր կամ նմանատիպ տեխնիկական վերահսկողության միջոցներ, որոնց կիրառման կոնկրետ տեխնիկական կարգը սահմանվում է քննական գործընթացի կազմակերպման և անվտանգության ապահովման ներքին ընթացակարգերով։
Ուստի, նշված ձևակերպումների հստակեցման կամ փոփոխության անհրաժեշտություն չի առաջանում։

	8 15-րդ կետի համաձայն  մասնակիցը մոտենում է իր խմբի ներկայացուցչին (թղթային եղանակով իրականացման դեպքում՝ ստանում է պատասխանների ձևաթուղթը), ցուցակում ստորագրում է իր անվան դիմաց և նստում ըստ վիճակահանության արդյունքի համապատասխան նստարանին: Այդ կապակցությամբ անհրաժեշտ է հստակեցնել, թե ե՞րբ և ու՞մ կողմից է իրականացվում  վիճակահանությունը։ Դիտարկումը վերաբերում է նաև 16-րդ կետին.

	Նախագծի 15-րդ և 16-րդ կետերով նախատեսված կարգավորումները կիրառվում են որպես միասնական կազմակերպչական գործընթացի բաղադրիչներ, որտեղ վիճակահանության իրականացումը հանդիսանում է ատեստավորման նախապատրաստական փուլում կատարվող տեխնիկական գործողություն՝ ուղղված մասնակիցների նստեցման պատահականության և գործընթացի թափանցիկության ապահովմանը։
Վիճակահանությունը իրականացվում է քննական կենտրոնի կողմից՝ ատեստավորման գործընթացի պատասխանատուի և կազմակերպչական աշխատանքներում ներգրավված համապատասխան ներկայացուցիչների մասնակցությամբ՝ մինչև ատեստավորման սենյակ մուտք գործելու փուլը, որի արդյունքում ձևավորված արդյունքները կիրառվում են թե՛ 15-րդ, թե՛ 16-րդ կետերով նախատեսված նստեցման կարգի համար։
Միաժամանակ, հաշվի առնելով գործընթացի տեխնիկական և կազմակերպչական բնույթը, վիճակահանության իրականացման կոնկրետ ժամի և ընթացակարգային մանրամասների մանրամասն կարգավորումը նպատակահարմար է սահմանել մեթոդական ուղեցույցներով կամ քննական գործընթացի կազմակերպման ներքին ընթացակարգերով՝ ապահովելով առավել ճկուն կիրառություն տարբեր կենտրոններում։
Ուստի, նախագծում լրացուցիչ հստակեցումների անհրաժեշտություն չի առաջանում։

	9 18-րդ կետի համաձայն համակարգ մուտք գործելուց հետո միասնական բազայից մասնակցի համար ձևավորվում է թեստ, և ֆիքսվում աշխատանքի սկիզբը։ Մասնակցի էջում հայտնված ժամացույցը հետհաշվարկի միջոցով ցույց է տալիս թեստավորման համար նախատեսված ժամանակը: Ըստ անհրաժեշտության՝ մասնակցին կարող է տրամադրվել առավելագույնը 30 րոպե լրացուցիչ ժամանակ, մինչդեռ սահմանված չեն լրացուցիչ ժամանակ տրամադրելու դեպքերը.  

	Նախագծով նախատեսված 18-րդ կետով սահմանված լրացուցիչ ժամանակի տրամադրումը դիտարկվում է որպես բացառիկ բնույթի կազմակերպչական հնարավորություն, որի կիրառումը պայմանավորված է թեստավորման ընթացքի ընթացքում կարող են առաջացող տեխնիկական կամ կազմակերպչական բնույթի անկանխատեսելի հանգամանքներով։
Հաշվի առնելով գործընթացի բազմազանությունը և տարբեր քննական կենտրոններում հնարավոր իրավիճակային առանձնահատկությունները՝ լրացուցիչ ժամանակ տրամադրելու դեպքերի սպառիչ և փակ ցանկի սահմանումը նպատակահարմար չի համարվել, քանի որ դա կարող է սահմանափակել օպերատիվ արձագանքման հնարավորությունը և նվազեցնել գործընթացի ճկունությունը։
Միաժամանակ, լրացուցիչ ժամանակի տրամադրումը ենթակա է քննական կենտրոնի պատասխանատուի կողմից հիմնավորված որոշման՝ ապահովելով գործընթացի հավասարության, թափանցիկության և արդարության սկզբունքների պահպանումը։
Ուստի,  լրացուցիչ կարգավորումների անհրաժեշտություն չի առաջանում։

	10  24-րդ կետի համաձայն թեստավորման ընթացքում ատեստավորման սենյակից մասնակիցը կարող է դուրս գալ միայն անհրաժեշտության դեպքում` ներկայացուցչի թույլտվությամբ և հերթապահի ուղեկցությամբ: Առաջարկում ենք ևս մեկ անգամ քննարկել կարգավորումը նախատեսելու նպատակահարմարության հարցը, քանի որ այն կարող խնդրահարույց լինել ատեստավորման արդյունքների վրա ազդեցության տեսանկյունից։ Բացի այդ, անհրաժեշտ է հստակեցնել ատեստավորման սենյակից դուրս գալու հնարավորության դեպքերը.   

	24-րդ կետով նախատեսված կարգավորումը միտված է թեստավորման գործընթացի վերահսկելիության, անվտանգության և կազմակերպչական ամբողջականության ապահովմանը՝ միաժամանակ հնարավորություն տալով մասնակիցներին բացառիկ դեպքերում օգտվել սենյակից ժամանակավոր դուրս գալու իրավունքից։
Նման կարգավորումը բխում է թեստավորման գործընթացի բնույթից և ուղղված է ինչպես մասնակիցների իրավունքների ապահովմանը, այնպես էլ քննության ընթացքի անխափան կազմակերպմանը։
Ինչ վերաբերում է «անհրաժեշտության դեպքում» ձևակերպմանը, ապա այն դիտարկվում է որպես գնահատողական նորմ, որը նպատակային կերպով չի սահմանափակվել սպառիչ ցանկով՝ հաշվի առնելով այն հանգամանքը, որ թեստավորման ընթացքում կարող են առաջանալ տարբեր, նախապես չկանխատեսվող իրավիճակներ (օրինակ՝ առողջական խնդիրներ կամ այլ օբյեկտիվ հանգամանքներ), որոնց ամբողջական սպառիչ թվարկումը հնարավոր չէ։
Միաժամանակ, գործընթացի գործնական կիրառման փուլում դեպքերի գնահատումն իրականացվում է ատեստավորման սենյակի պատասխանատուի և ներկայացուցիչների կողմից՝ ապահովելով միասնական մոտեցում և հավասար վերաբերմունք բոլոր մասնակիցների նկատմամբ։
Ուստի, կարգավորման վերանայման անհրաժեշտություն չի առաջանում։

	11 27-րդ կետով նախատեսվում են ատեստավորման ընթացքում թույլ տրվող այն բնույթի խախտումները, որոնք հիմք են  հանդիսանում ատեստավորման դադարեցմանը՝ միաժամանակ պատասխանատու ներկայացուցչի համար նախատեսելով  այդ մասին արձանագրելու պարտականություն: Հարկ է նշել, որ ատեստավորման ընթացակարգերն նկարագրող նախագծի կարգավորումներով նախատեսված չէ ատեստավորման ընթացքի տեսաձայնագրման կամ այլ հսկողության հնարավորություն, որից պարզ չէ, թե այդ առնչությամբ ծագող վեճերի առկայության պարագայում ինչպե՞ս է ապացուցվելու ատեստավորման ընթացքում մասնակցի կողմից թույլ տրված խախտումների առկայության կամ բացակայության հարցը.

	Նախագծով նախատեսված կարգավորումները բավարար չափով ապահովում են ատեստավորման ընթացքի վերահսկելիությունն ու խախտումների արձանագրման գործընթացի հավաստիությունը։
Մասնավորապես, սույն կարգի 27-րդ և 28-րդ կետերով նախատեսված է, որ ատեստավորման դադարեցման հիմք հանդիսացող խախտումները արձանագրվում են ոչ թե մեկ անձի հայեցողությամբ, այլ քննական կենտրոնի ղեկավարի և պատասխանատու ներկայացուցչի մասնակցությամբ։ Արձանագրումն իրականացվում է պաշտոնական փաստաթղթավորման միջոցով՝ համապատասխան նշում կատարելով մասնակիցների ցուցակում և կազմելով առանձին արձանագրություն, ինչը հանդիսանում է վարչարարական գործընթացում կիրառվող փաստաթղթային ամրագրման ընդունված մեխանիզմ։
Միաժամանակ հարկ է նշել, որ ատեստավորման սենյակներում մշտապես ներկա են գտնվում ներկայացուցիչները և քննական կենտրոնի ղեկավարը, իսկ անհրաժեշտության դեպքում կարող են ներկա գտնվել նաև լիազոր մարմնի ներկայացուցիչներ, ինչը լրացուցիչ վերահսկողական երաշխիք է։
Բացի այդ, նախագծով սահմանված բողոքարկման ընթացակարգերի շրջանակում մասնակիցը հնարավորություն ունի վիճարկելու ատեստավորման արդյունքները կամ գործընթացի ընթացքում արձանագրված գործողությունները, և այդ դեպքում համապատասխան հանձնաժողովի կողմից ուսումնասիրվում են ներկայացված բոլոր նյութերը և արձանագրությունները։
Տեսաձայնագրման պարտադիր պահանջի բացակայությունն ինքնին չի կարող դիտվել որպես մասնակցի իրավունքների պաշտպանության անբավարար երաշխիք, քանի որ վարչարարական գործընթացներում փաստերի հաստատումը կարող է իրականացվել նաև օրենքով չարգելված այլ ապացուցողական միջոցներով և պաշտոնական արձանագրություններով։
Միևնույն ժամանակ հարկ է ընդգծել, որ զուգահեռաբար իրականացվում է քննական կենտրոնների կահավորման գործընթաց, որը ենթադրում է նաև տեսաձայնագրության ապահովում: Բավարար չափով քննական կենտրոններ կահավորված ունենալու դեպքում արդեն տեսաձայնագրման պարտադիր պահանջ կսահմանվի: 

	12 4-րդ բաժնով նախատեսվել են ատեստավորման արդյունքների բողոքարկման ընթացակարգեր, որում, ինչպես նաև  նախագծով նախատեսված ատեստավորման կազմակերպման և անցկացման գործընթացներին որպես  մասնակից ներգրավվել է նաև «Գնահատման և թեստավորման կենտրոն» ՊՈԱԿ-ը: Այդ առումով հարկ է ի նկատի ունենալ այն հանգամանքը, որ  ՀՀ կառավարության 2004 թվականի ապրիլի 14-ի N 586-Ն որոշմամբ հաստատված «Գնահատման և թեստավորման կենտրոն» ՊՈԱԿ-ի կանոնադրությամբ  որպես կազմակերպության նպատակ սահմանվել է  ուսուցիչների կամավոր ատեստավորման թեստավորման գործընթացի կազմակերպումն ու իրականացումը, ինչն էլ իրագործվել է ՀՀ կառավարության 2022 թվականի ապրիլի 28-ի N 596-Ն որոշման կարգավորումների շրջանակներում: Նշվածի կապակցությամբ անհրաժեշտ է քննարկել  նախագծի առաջարկվող կարգավորումներում «Գնահատման և թեստավորման կենտրոն» ՊՈԱԿ-ի  նպատակների և գործառույթների տեսանկյունից վերջինիս ներգրավվածության նպատակահարմարության հարցը։


	Դիտարկումն ընդունելի չէ, քանի որ «Գնահատման և թեստավորման կենտրոն» ՊՈԱԿ-ի ներգրավվածությունը նախագծով նախատեսված գործընթացներում բխում է վերջինիս մասնագիտական գործառույթներից և գործունեության բնույթից։
Մասնավորապես, թեև ՀՀ կառավարության 2004 թվականի ապրիլի 14-ի N 586-Ն որոշմամբ հաստատված կանոնադրությամբ որպես կազմակերպության գործունեության ուղղություններից առանձնացվել է ուսուցիչների կամավոր ատեստավորման թեստավորման գործընթացի կազմակերպումը, այնուամենայնիվ ԳԹԿ-ի գործունեության հիմնական նպատակը կրթության ոլորտում գնահատման և թեստավորման գործընթացների կազմակերպումն ու իրականացումն է՝ համապատասխան մասնագիտական, տեխնիկական և կազմակերպական ներուժի կիրառմամբ։
Նախագծով ԳԹԿ-ին վերապահված գործառույթները՝ թեստավորման կազմակերպում, թեստերի վարչարարություն, մասնակիցների բաշխում, արդյունքների ամփոփում, բողոքարկման գործընթացի կազմակերպում և տեխնիկական աջակցություն, իրենց բնույթով համապատասխանում են կազմակերպության մասնագիտական կարողություններին և տարիներ շարունակ ձևավորված գործնական փորձին։
Միաժամանակ հարկ է նշել, որ նախագծով ԳԹԿ-ին չեն վերապահվում քաղաքական կամ կարգավորող բնույթի լիազորություններ․ վերջինս իրականացնում է բացառապես կազմակերպական և տեխնիկական բնույթի գործառույթներ՝ նախարարության կողմից սահմանված քաղաքականության և կարգավորումների շրջանակներում։
Բացի այդ, նույն կազմակերպության ներգրավումը թե՛ կամավոր, թե՛ հերթական ատեստավորման գործընթացներում նպաստում է գնահատման միասնական մեթոդաբանության, գործընթացների համադրելիության և վարչարարության արդյունավետության ապահովմանը։


	5. Նախագծով ատեստավորման արդյունքների ամփոփման, բողոքարկման ընթացակարգերում ի տարբերություն գործող կարգավորումների, նվազեցվել են ատեստավորման մասնակցի իրավունքների պաշտպանության և վերականգնման արդյունավետ ընթացակարգերը, որոնք արտացոլվում են, օրինակ, ատեստավորման արդյունքների ամփոփմանը մասնակցին չներգրավելու, ատեստավորման արդյունքները միայն արտադատական կարգով բողոքարկելու ընթացակարգեր սահմանելու մեջ:


	Դիտարկումն ընդունելի չէ, քանի որ նախագծով սահմանված կարգավորումները չեն նվազեցնում ատեստավորման մասնակցի իրավունքների պաշտպանության և վերականգնման երաշխիքները, այլ միտված են ատեստավորման գործընթացի առավել արդյունավետ, օպերատիվ և թվայնացված կազմակերպմանը։
Մասնավորապես՝ 
1. ատեստավորման արդյունքների ամփոփման գործընթացն իրականացվում է ինքնաշխատ եղանակով՝ էլեկտրոնային համակարգի միջոցով, ինչը նվազեցնում է մարդկային գործոնի ազդեցությունը և ապահովում արդյունքների օբյեկտիվությունն ու թափանցիկությունը, 
2. էլեկտրոնային թեստավորման դեպքում մասնակիցը թեստավորման ավարտից անմիջապես հետո տեսնում է իր արդյունքը՝ ճիշտ պատասխանների քանակը և տոկոսային արտահայտությունը, իսկ ամփոփաթերթը հասանելի է դառնում սահմանված ժամկետում՝ կրթության կառավարման տեղեկատվական համակարգում, 
3. նախագծով պահպանվել է ատեստավորման արդյունքների բողոքարկման իրավունքը, սահմանվել են բողոքի ներկայացման, հանձնաժողովի ձևավորման, բողոքի քննության և որոշման կայացման հստակ ժամկետներ ու ընթացակարգեր, 
4. բողոքարկման հանձնաժողովը ձևավորվում է բազմակողմ կազմով՝ ներառելով առարկայական մասնագետների, նախարարության և ԳԹԿ ներկայացուցիչների, ինչը լրացուցիչ երաշխիք է բողոքների բազմակողմանի և մասնագիտական քննության համար, 
5. հանձնաժողովի լիազորությունները ներառում են ոչ միայն արդյունքի պահպանման, այլև այն բարձրացնելու կամ իջեցնելու հնարավորությունը՝ ըստ ուսումնասիրության արդյունքների։ 
Միաժամանակ հարկ է նշել, որ նախագծով նախատեսված արտադատական բողոքարկման ընթացակարգը չի սահմանափակում անձի՝ օրենքով նախատեսված դատական պաշտպանության իրավունքը։ Ընդհանուր իրավական կարգավորումների համաձայն՝ վարչական ակտերը և վարչարարական գործողությունները կարող են բողոքարկվել նաև դատական կարգով։

Նախագծի 1-ին կետի 3-րդ ենթակետով նախատեսվում է ուժը կորցրած ճանաչել տարածքային հանձնաժողովների ստեղծման և գործունեության կարգը, ինչը չի բխում «Հանրակրթության մասին» օրենքի 29-րդ հոդվածի 1-ին մասի 13-րդ կետով սահմանված կարգավորումից:

	2. Ներկայում ուսուցիչների ատեստավորման գործընթացն իրականացվում է գործող իրավակարգավորումների շրջանակում, այդ թվում՝ «Հանրակրթության մասին» օրենքի 29-րդ հոդվածի 1-ին մասի 13-րդ կետի հիման վրա, որով Հայաստանի Հանրապետության կառավարությանը վերապահված է ուսուցիչների ատեստավորման տարածքային հանձնաժողովների ստեղծման և գործունեության կարգի սահմանումը։ Հետևաբար, մինչև Հայաստանի Հանրապետության կառավարության 2023 թվականի փետրվարի 9-ի N 167-Ն որոշման՝ սույն նախագծով առաջարկվող փոփոխությունների ուժի մեջ մտնելը և համապատասխան գործընթացների ամբողջական ներդրումը, անհրաժեշտ էր պահպանել գործող օրենքից բխող կարգավորումները։
3. Միաժամանակ, սույն նախագծի ընդունումից և դրա հիման վրա ատեստավորման նոր գործընթացների լիարժեք գործարկումից հետո նախատեսվում է նաև նախաձեռնել «Հանրակրթության մասին» օրենքում համապատասխան փոփոխություններ՝ տարածքային հանձնաժողովներին վերաբերող կարգավորումները վերանայելու նպատակով։


	ՀՀ վարչապետի աշխատակազմ
	Սոցիալական նախարարական կոմիտեի՝ 2026 թվականի մայիսի 29-ի նիստի ընթացքում տեղի ունեցած քննարկման արդյունքում ներկայացված դիտարկում 

	/ Նախագծի 1-ին կետի 3-րդ ենթակետով նախատեսվում է ուժը կորցրած ճանաչել տարածքային հանձնաժողովների ստեղծման և գործունեության կարգը, ինչը չի բխում «Հանրակրթության մասին» օրենքի 29-րդ հոդվածի 1-ին մասի 13-րդ կետով սահմանված կարգավորումից:/

	Ընդունվել է, նախագծում կատարվել են համապատասխան ուղղումները՝ հաշվի առնելով «Հանրակրթության մասին» օրենքի 29-րդ հոդվածի 1-ին մասի 13-րդ կետով սահմանված կարգավորումը:   
Ատեստավորման արդյունքների քննարկման նպատակով նախատեսվում է նախարարի հրամանով, ըստ մարզերի, ստեղծել տարածքային հանձնաժողովներ՝ մարզային կառավարման մարմինների ներկայացուցիչների ներգրավմամբ։ Տարածքային հանձնաժողովների գործունեությունը նպատակաուղղված է լինելու իրականացված ատեստավորման արդյունքների արագ քննարկմանը և ամփոփմանը՝ սահմանված կարճ ժամկետներում նախարարություն ներկայացնելու համար։




	
	
	



